
ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། གྲོང་ཁྱེར་གྱི་ཤེས་དཔལ་
ནི་གྲོང་མི་མང་ཚོགས་ཚང་མ་ཐུན་མོང་ཐོག་ཞུགས་རྒྱུ་
དང ་ཁ ་འབྲལ་ཐབས་མེད། ཉིན ་ཤས ་གོང ་ །
གསར་འགོད་པས་ལྷ་ས་གྲོང་ཁྱེར་ཤེས་དཔལ་གཞུང་
དོན་ཁང་གི་ལས་དོན་པའི་རྗེས་སུ་འབྲངས་ནས་བཅར་
འདྲི་བྱེད་སྐབས་ས་ཁོངས་ཁག་གཅིག་ཏུ་རྩྭ་རྩི་ཤིང་ལ་
གཏོར་བཤིག་གཏོང་བ་དང་ཁོར་ཡུག་བཙོག་ཟིང་ཞན་
གསུམ་བཟོ་བ། ལམ་ཧམ་བཟུང་བྱས་ནས་ཚོང་རྒྱག་
པ། གློག་སྒུལ་སྦག་སྦག་གང་བྱུང་དུ་འཇོག་པ་སོཊ་ཀྱི་
སྣང་ཚུལ་སྔར་བཞིན་ཡོད་པ་ཤེས་རྟོགས་བྱུང་ཡོད།

ལྷ་སའི་སྐྱིད་ཆུའི་འགྲམ་དུ་གནས་པའི་དྲན་
གསོའི་རྡོ་རིང་ལུས་རྩལ་རྒྱན་ཤོག་སྤྱི་གླིང་དུ་ཁོར་ཡུག་
མཛེས་སྡུག་ལྡན་པ་དང་། སྤང་ལྗང་ཞིང་སྔོ་བ། དེ་
བཞིན་ལུས་རྩལ་རྩེད་ཡུལ་རྒྱ་ཆེ་བ་སོགས་ཡོད་པས་རྒྱ་
ཆེའི་གྲོང་མི་དང་ཡུལ་སྐོར་བ་ཚོས་དགའ་པོ་བྱེད་ཀྱི་

ཡོད། རླངས་འཁོར་བཏང་ནས་ལྷ་སར་ཡུལ་སྐོར་ལ་
ཡོང་མཁན་མི་ཉུང་བ་ཞིག་གིས་སྤྱི་གླིང་དེ་སྒར་རྒྱག་
སར་འདེམས་ཀྱི་ཡོད། ཡིན་ནའང་གསར་འགོད་
པས་བཅར་འདྲི་བྱེད་སྐབས་སྤྱི་གླིང་གི་འཛུལ་སྒོའི་
ལོགས་དབྱེའི་མདུང་མ་འགྱེལ་བ་དང་། རླངས་
འཁོར་འཇོག་ས་དང་སྤང་ལྗོངས་སུ་གུར་མི་ཉུང་བ་
ཞིག་ཕུབ་པ། ནེའུ་གསིང་དང་ས་ངོས་སུ་འགྱིག་
སྙིགས་མང་པོ་དབྱུགས་ཡོད། སྤྱི་གླིང་ནང་ད་དུང་ཁྱི་
གསོ་མཁན་གྱིས་ཁྱི་ལ་བདག་པོ་ཡག་པོ་མ་བརྒྱབ་
པར། སྤང་སྟེང་དུ་གང་བྱུང་དུ་གློད་པ་སོགས་ཚུལ་
མིན་གྱི་སྣང་ཚུལ་ཡོད་པ་ཤེས་རྟོགས་བྱུང་ཡོད། རྐང་
རྩེད་སྤོ་ལོའི་ཐང་གི་མིས་བཟོས་རྩྭ་ཤུན་ལྷུང་བ་དང་ར་
བའི་ར་སྐོར་གྱི་ཁུང་བུ་ལ་སྲུང་སྐྱོབ་བྱེད་མཁན་མེད་
པར་མ་ཟད། སྤྱི་གླིང་ནང་གི་གད་སྙིགས་གཅིག་སྡུད་
གཙང་སེལ་ས་ཚིཊ་སུ་གད་སྙིགས་གང་སར་སྤུངས་ནས་
མཁའ་རླུང་ཁྲོད་དྲི་ངན་འཐུ་བཞིན་ཡོད་པ་རེད།

དེ་རྗེས་གསར་འགོད་པ་དང་གྲོང་ཁྱེར་ཤེས་
དཔལ་གཞུང་དོན་ཁང་གི་ལས་དོན་པ་སྐྱིད་ཆུའི་ཁུལ་
ཆུང་དུ་སྐྱོད་སྐབས་ཚུལ་མིན་གྱིས་ཚོང་གཉེར་བ་དང་
མ་རབས་ཀྱིས་རླངས་འཁོར་འཇོག་པའི་བྱ་སྤྱོད་སྣ་

ཚོགས་སྔར་བཞིན་གནས་ཡོད། ཁུལ་ཆུང་གི་ཚོང་
དུད་ཀྱི་སྒོ་མདུན་དུ་གད་སྙིགས་མང་པོ་སྤུངས་ཡོད་པ་
དང་། གད་སྙིགས་ཁ་ཤས་ལོང་བའི་འགྲོ་ལམ་ཐོག་ཏུ་
སྤུངས་ཡོད། དེ་མིན་འཕྲུལ་སྒུལ་སྦག་སྦག་ཡང་
གཏན་འབེབས་ལྟར་བཞག་མེད་པ་དང་། དྲིལ་
བསྒྲགས་སྒྲོམ་སྟེགས་སྟེང་དུ་ད་དུང་གང་བྱུང་དུ་རི་མོ་
བྲིས་པའི་རྗེས་ཤུལ་ཡོད་པས། གྲོང་ཁྱེར་གྱི་རྣམ་པར་
ཤུགས་རྐྱེན་ངན་པ་ཐེབས་བཞིན་ཡོད།

ཤེས ་དཔལ ་དང ་ ། ཞི ་མཐུན ། བདེ ་
འཇགས། གོ་རིམ་བཅས་ལྡན་པའི་གྲོང་ཁྱེར་གྱི་ཁོར་
ཡུག་གཏོད་རྒྱུ་ནི་ཚང་མའི་འགན་འཁྲི་ཡིན་པས་དེའི་
ནང་ཧུར་ཐག་ཞུགས་དགོས། འདིར་ང་ཚོས་རྒྱ་ཆེའི་
གྲོང་མི་དང་འབྲེལ་ཡོད་ཚན་པས་གོམས་གཤིས་ངན་པ་
དོར་བ་དང་། ཞན་ཆ་གསབ་པ། བྱང་ཚད་མཐོ་རུ་
གཏོང་བ་བཅས་བྱས་ཏེ་ཐུན་མོང་ཐོག་ལྷ་ས་གྲོང་ཁྱེར་
གྱི་མཛེས་སྡུག་ལྡན་པའི་ཁོར་ཡུག་དང་བདེ་སྐྱིད་ཀྱི་
འཚོ་བ་བཏོད་ནས་ལྷ་ས་གྲོང་ཁྱེར་གྱི་གཟུགས་བརྙན་
ལེགས་སུ་གཏོང་ཆེད་ལེགས་སྐྱེས་འབུལ་དགོས་པའི་རེ་
འབོད་བྱ་རྒྱུ་ཡིན།

（ལྷག་པ་ཚེ་རིང་གིས་སྒྱུར་ཞུས་བྱས）

གད་སྙིགས་སྔར་བཞིན་གང་བྱུང་དུ་དབྱུག་པ་དང་བགྲོད་ལམ་སྔར་བཞིན་ཧམ་བཟུང་གིས་ཚོང་རྒྱག་པ།
ཚུལ་མིན་གྱི་སྣང་ཚུལ་དེ་དག་འཕྲལ་དུ་བཅོས་སྒྲིག་བྱེད་དགོས།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་8ཚེས་7ཉིན་
བོད་རང་སྐྱོང་སློབ་གསོ་རྒྱུགས་ལེན་ཁང་གིས་ལྗོངས་
ནང་ཁུལ་གྱི་མཐོ་རྒྱུགས་ནང་ཞུགས་པའི་སློབ་མའི་
རེ་འདུན་རེའུ་མིག་བསྡུ་རུབ་ཀྱི་སྤྱི་བསྒྲགས་ཨང་9
པ་ཁྱབ་བསྒྲགས་བྱས་པའི་ནང་། རང་ལྗོངས་ཀྱི་
མཐོ་སློབ་དཀྱུས་མའི་སློབ་མ་བསྡུ་བའི་སློབ་གླིང་
གིས་དངོས་གཞིའི་ཚན་ཁག་གི་ཁག་གཉིས་པའི་སློབ་
མ་བསྡུ་བའི་རེ་འདུན་ཡིག་ཚགས་བཏང་རྗེས་སློབ་
གླིང་ཁག་གཅིག་གིས་སློབ་བསྡུའི་འཆར་གཞི་སྔར་
བཞིན་ལེགས་གྲུབ་བྱུང་མེད་པས། ཟླ་8ཚེས་7
ཉིན་གྱི་ཆུ་ཚོད་17ནས་ཟླ་8ཚེས་9ཉིན་གྱི་ཆུ་ཚོད་9
པའི་བར་རང་ལྗོངས་ཀྱི་མཐོ་སློབ་ནང་བསྡུས་མེད་
པ་མ་ཟད་ཆ་རྐྱེན་འཛོམས་པའི་རྒྱུགས་སྤྲོད་སློབ་
མས་བོད་རང་སྐྱོང་ལྗོངས་ཀྱི་མཐོ་རིམ་སློབ་གྲྭའི་
སྤྱིར་བཏང་གི་སློབ་བསྡུའི་རེ་འདུན་རེའུ་མིག་མ་
ལག་http://ptgx.zsks.edu.xizang.gov.cn:
8084ནང་ཐོ་འགོད་བྱས་ཏེ་བླང་བྱ་ལྟར་དུས་ཐོག་
དང་གནད་ལ་འཁེལ་བའི་སྒོ་ནས་རེ་འདུན་རེའུ་
མིག་རྒྱོང་ཆོག་གི་ཡོད་པ་རེད།

སྤྱི་བསྒྲགས་ནང་གསལ་བར། སློབ་བསྡུའི་
འཆར་གཞི（ཆེད་ལས་སྙོམས་སྒྲིག་དང་ལེན་མི་བྱེད་
པའི་རྒྱུགས་སྤྲོད་སློབ་མ་ཕྱིར་འཐེན་བྱས་རྗེས་ཀྱི་
འཆར་གཞི་ཚུད་པ）ལེགས་གྲུབ་བྱུང་མེད་པའི་ནང་
དངོས་གཞིའི་ཚན་ཁག་གི་ཁག་གཉིས་པའི་རིག་
གནས ་ལོ ་རྒྱུས ་རིགས ་ལ ་སློབ ་མ ་289དང་ །
དངོས་གཞིའི་ཚན་ཁག་གི་ཁག་གཉིས་པའི་རང་བྱུང་
རིག་པ་དང་བཟོ་སྐྲུན་རིག་པའི་རིགས་ལ་སློབ་མ་
393བསྡུ་རྒྱུ་ཡིན་པས། ཁྱོན་རེ་འདུན་ཡོད་པའི་
སློབ་མ་682བསྡུ་རྒྱུའི་འཆར་གཞི་ཡོད་པ་རེད།
རང་ལྗོངས་ཀྱི་འབྲེལ་ཡོད་གཏན་འབེབས་གཞིར་

བཟུང་སློབ་བསྡུའི་འཆར་གཞི་ལེགས་གྲུབ་བྱུང་མེད་
པའི་སློབ་གླིང་ཁག་གཅིག་གིས་དངོས་གཞིའི་ཚན་
ཁག་གི་ཁག་གཉིས་པའི་སློབ་བསྡུའི་ཚོད་འཛིན་སྐར་
གྲངས་དམའ་ཤོས་འོག་ཡོངས་བསྒྲགས་ངང་རེ་
འདུན་ཡོད་པའི་སློབ་མ་བསྡུ་རུབ་བྱ་རྒྱུ་ཡིན་པས་
མཐོ་སློབ་ཀྱིས་བསྡུས་མེད་པར་མ་ཟད། ཆ་རྐྱེན་
འཛོམས་པའི་རྒྱུགས་སྤྲོད་སློབ་མས་གཏན་འབེབས་
ཀྱི་དུས་ཚོད་ནང་བླང་བྱ་ལྟར་དུས་ཐོག་དང་གནད་
ལ་འཁེལ་བའི་སྒོ་ནས་རེའུ་མིག་རྒྱོང་དགོས་པ་དང་
དུས་ཚོད་ལས་ཡོལ་ཚེ་བདག་སྤྲོད་མི་བྱེད།

བོད་ལྗོངས་རང་སྐྱོང་སློབ་གསོ་རྒྱུགས་ལེན་
ཁང་གིས་རྒྱུགས་སྤྲོད་སློབ་མས་རེ་འདུན་རེའུ་མིག་
བསྡུ་རུབ་མ་བྱས་གོང་ངེས་པར་དུ་རེ་འདུན་རེའུ་
མིག་བསྡུ་རུབ་བྱེད་རྩིས་ཡོད་པའི་སློབ་གྲྭ་དང་ཆེད་
ལས་ལ་ཁྱོན་ཡོངས་ནས་རྒྱུས་ལོན་བྱེད་དགོས་པ་
དང་། སློབ་གྲྭ་དེའི་སློབ་བསྡུའི་སྒྲིག་ཡིག་འདྲི་
རྩད་ནན་ཏན་བྱེད་པ། སློབ་བསྡུའི་སློབ་གླིང་གི་
བླང་བྱ（སློབ་ཡོན་དང་གཟུགས་པོར་བརྟག་དཔྱད་
སོགས）ཤེས་རྟོགས་བྱས་ནས་འབྲི་ནོར་མི་ཡོང་བར་
བྱེད་དགོས། གཞན་ཡང་དམངས་གཉེར་སློབ་
གླིང་དང་རང་ཚུགས་སློབ་གླིང་གི་སློབ་བསྡུའི་འཆར་
གཞི་དེ་རྒྱལ་ཁབ་ཀྱི་གཅིག་གྱུར་སློབ་བསྡུའི་འཆར་
གཞིའི་ཁོངས་སུ་གཏོགས་པ་དང་སློབ་གྲྭ་ཐོན་རྗེས་
རྒྱལ་ཁབ་ཀྱིས་སློབ་རྒྱུས་ཁས་ལེན་བྱེད་པའི་ཆ་རྐྱེན་
དང་མཐུན་གྱི་ཡོད་པས། སློབ་བསྡུའི་ནང་ཚུད་
མེད་པའི་རྒྱུགས་སྤྲོད་སློབ་མས་དུས་ཐོག་ཏུ་སློབ་
བསྡུའི་རེའུ་མིག་འབྲི་དགོས། སློབ་བསྡུ་བྱེད་རིང་
རྒྱུགས་སྤྲོད་སློབ་མས་ངེས་པར་དུ་མིང་ཐོ་འགོད་
སྐབས་བཞག་པའི་ཁ་པར་ཨང་གྲངས་ཤར་གཏོང་
ཐུབ་པར་བྱེད་དགོས་པའི་དྲན་སྐུལ་བྱས་ཡོད་པ་
རེད། （སྟོབས་རྒྱལ་གྱིས་སྒྱུར་ཞུས་བྱས）

ལྗོངས་ནང་ཁུལ་གྱི་མཐོ་རྒྱུགས་ནང་ཞུགས་པའི་སློབ་མའི་རེ་
འདུན་རེའུ་མིག་བསྡུ་རུབ་ཀྱི་སྤྱི་བསྒྲགས་ཨང་9པའི་ནང་
སློབ་མ་682བསྡུ་རྒྱུའི་འཆར་གཞི་ཁྱབ་བསྒྲགས་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཉེ་ཆར། ལྷ་ས་གྲོང་
ཁྱེར་སེམས་དྲོད་འབར་རླངས་ཚ་ཤུགས་ཚད་ཡོད་
འགན་འཁྲི་ཀུང་སིའི་ཏང་ཨུད་ཀྱིས“མེ་ལྕེ་སྔོན་པོ་དང་
སེམས་པ་དྲང་པོས་ས་མཐོའི་འབར་རླངས་ལ་འགན་
ལེན་བྱེད”ཏང་འཛུགས་སྐྱོང་གི་སྤུས་རྟགས་གཏོད་
པའི་འགོ་འཛུགས་ཚོགས་འདུ་འཚོགས་ཤིང་། སྤུས་
ཚད་མཐོ་བའི་ཏང་འཛུགས་སྐྱོང་ལ་བརྟེན་ནས་གྲོང་
ཁྱེར་ཁོངས་གཏོགས་ཀྱི་གཞུང་དབང་ཁེ་ལས་ཀྱི་སྤུས་
ཚད་དང་ཕན་འབྲས་མཐོ་རུ་གཏོང་རྒྱུར་སྐུལ་འདེད་
བཏང་སྟེ། སྤུས་ཚད་མཐོ་བའི་འཕེལ་རྒྱས་མངོན་
འགྱུར་ཡོང་ཐབས་བྱས་པ་རེད།

གྲོང་ཁྱེར་སེམས་དྲོད་ཀུང་སིའི་ཏང་འཛུགས་
སྐྱོང་ལས་དོན་གྱི་ཆུ་ཚད་དང་ཕན་ནུས་མཐོ་རུ་གཏོང་
རྒྱུ་དམིགས་ཚད་དུ་བྱེད་པ་དང་། ཏང་རྩ་འཛུགས་
དང་ཏང་ཡོན་གྱི་གཟུགས་བརྙན་བཟང་པོ་གཏོད་རྒྱུ་དེ་
འགོ་འཛུགས་ས་དང་དོན་ལ་འབབ་སར་བྱས་ཏེ་སེམས་
དྲོད་ཀྱི་ཁྱད་ཆོས་ལྡན་པའི་ཏང་འཛུགས་སྐྱོང་གི་སྤུས་
རྟགས་ལ་ཁྱོན་ཡོངས་ནས་སྐུལ་འདེད་བཏང་བ་དང་།
“མེ་ལྕེ་སྔོན་པོ་དང་སེམས་པ་དྲང་པོས་ས་མཐོའི་
འབར་རླངས་ལ་འགན་ལེན་བྱེད”ཅེས་པའི་སྤུས་
རྟགས་གཏོད་རྒྱུ་གཙོ་བོར་དམིགས་ཏེ་སེམས་པ་ཏང་ལ་
ཕྱོགས་དང་། འབར་རླངས་བདེ་འཇཊ་ཡོང་བར་
བྱེད་པ། འབར་རླངས་སྐྱོན་དང་བྲལ་བ། འབར་
རླངས་ཀྱིས་དམངས་ལ་ཕན་པ་འདོཊ། འབར་
རླངས་ལ་སྲུང་སྐྱོབ་བྱེད། འབར་རླངས་བདེ་

འཇགས་ཀྱི་ལས་དོན་མདུན་དུ་སྤེལ་བ་སོགས་ཏང་
འཛུགས་སྐྱོང་གི་སྤུས་རྟགས་8བཏོད་དེ། “1+8+
N”ཏང་འཛུཊ་སྐྱོང་གི་རྣམ་པ་བཏོད་ནས་ཀྲི་པུའུ་གཅིག་
ལ་སྤུས་རྟགས་གཅིག ཁྱད་ལྡན་བྱེད་སྒོའི་སྟོབས་
ཤུགས་གཅིག་ཏུ་བསྡུ་བ། བྱ་སྤྱོད་ཆེན་པོ་བརྒྱད་ཀྱི་
ནུས་པ་འདོན་སྤེལ་བྱེད་པ། བྱེད་ཐབས་མང་པོ་མཉམ་
དུ་སྤེལ་བ་བཅས་བྱས་ཤིང་། འཕེལ་རྒྱས་ལ་དམིགས་
ནས་ཏང་འཛུཊ་སྐྱོང་ལ་དམ་འཛིན་ཡག་པོ་དང་འཕེལ་
རྒྱས་ལ་སྐུལ་འདེད་ཏན་ཏིག་བཏང་ཡོད།

ཏང་འཛུགས་སྐྱོང་གི་སྤུས་རྟགས་གཏོད་པའི་
བརྒྱུད་རིམ་ཁྲོད། གྲོང་ཁྱེར་སེམས་དྲོད་ཀུང་སིས་
ཏང་འཛུགས་སྐྱོང་གི་ཁྱད་ཆོས་མངོན་པར་བྱས་ཏེ་
འབར་རླངས་གདོང་ལེན་གྱི་འཐབ་ཕྱོགས་དང་པོ་
དང་། སྡེ་ཁུལ། སྒོ་རྩ་བཅས་ལ་བསྐྱོད་ནས་བདེ་
འཇགས་ཞིབ་བཤེར་གཏིང་ཟབ་སྤེལ་ཞིང་། ཏང་
འཛུགས་སྐྱོང་དང་ཐོན་སྐྱེད་མཉམ་འདྲེས་དང་།
ཏང་འཛུགས་སྐྱོང་སྡེ་ཁུལ་དུ་སྤེལ་བ། ཏང་ཡོན་གྱིས་
བདེ་འཇགས་ཞིབ་བཤེར་བྱེད་པའི་ཏང་འཛུགས་སྐྱོང་
གི་ཁྱད་ལྡན་བྱེད་སྒོར་ཕན་འབྲས་དངོས་ཐོབ་ཡོད།
བྱ་སྤྱོད་ཆེན་པོ་བརྒྱད་ཀྱི་ནུས་པ་འདོན་སྤེལ་དང་བྱེད་
ཐབས་མང་པོ་མཉམ་དུ་སྤེལ་བ་དང་། སྤུས་ཚད་
མཐོ་བའི་ཏང་འཛུགས་སྐྱོང་ལ་བརྟེན་ནས་སྤུས་ཚད་
མཐོ་བའི་འཕེལ་རྒྱས་ལ་སྣེ་ཁྲིད་བྱེད་པ། སྤུས་རྟཊ་
གཙོ་བོ་དང་ཀྲི་པུའུ་ཡི་ཡན་ལག་སྤུས་རྟགས་གསར་
གཏོད་བྱ་རྒྱུ་དམ་འཛིན་བྱ་གཞིར་འཛིན་པ། སྤུས་
རྟགས་ཀྱི་འདུ་ཤེས་ཟབ་ཏུ་གཏོང་བ། དྲིལ་བསྒྲགས་

ཁྱབ་གདལ་ལ་ཤུགས་སྣོན་རྒྱག་པ། ཏང་འཛུགས་
སྐྱོང་ལས་དོན་གྱི་ངོས་འཛིན་བྱེད་ཚད་དང་ཡིད་དབང་
འགུག་ཤུགས་ཆེ་རུ་གཏོང་བ་བཅས་བྱས་ཏེ་གསར་
གཏོད་བྱས་པ་བརྒྱུད་བསམ་བློ་གཅིག་གྱུར་དང་སེམས་
ཤུགས་གཅིག་སྒྲིལ་བྱས་པ་དང་། སློབ་སྦྱོང་གི་དར་
སྲོལ་མངོན་གསལ་དོད་པོས་ལེགས་སུ་ཕྱིན་ཡོད་ལ།
ཏང་ཡོན་གྱི་ཞབས་ཞུའི་འདུ་ཤེས་མངོན་གསལ་དོད་
པོས་ཟབ་ཏུ་ཕྱིན་པ་དང་། ལས་ཕྱོད་མངོན་གསལ་
དོད་པོས་ཆེ་རུ་ཕྱིན་པ། སྤྱོད་ཚུལ་མངོན་གསལ་དོད་
པོས་འགྱུར་ལྡོག་ཕྱིན་པ་བཅས་སྤྱིའི་དམིགས་ཚད་
མངོན་འགྱུར་ཡོང་བར་བྱས་ཡོད། གྲོང་ཁྱེར་སེམས་
དྲོད་ཀུང་སིའི་ཏང་གི་ལས་དོན་གྱི་གཙོ་གཉེར་བ་ཧོང་
པའེ་རུའེ་གྱིས་དེ་རིང་ཏང་འཛུགས་སྐྱོང་གི་སྤུས་རྟགས་
ཀྱི་འགོ་འཛུགས་ཚོགས་འདུ་འཚོགས་པའི་དམིགས་
ཡུལ་ནི་ཏང་འཛུགས་སྐྱོང་སྤུས་རྟགས་བཏོད་ནས་ཁྱབ་
གདལ་ལས་དོན་ལ་སྔར་བས་སྐུལ་འདེད་མགྱོགས་སུ་
གཏོང་བ་དང་། འཕེལ་རྒྱས་ཀྱི་ནུས་ཤུགས་གཅིག་ཏུ་
སྒྲིལ་བ། ཏང་འཛུགས་སྐྱོང་སྤུས་རྟགས་ཀྱི་མིང་བྱང་
གཙོ་བོ་གསལ་དུ་གཏོང་བ། ཏང་འཛུགས་སྐྱོང་ལས་
དོན་དང་ལྟེ་བའི་ལས་དོན་ཟམ་མི་ཆད་པར་འཚོལ་
བ། དམངས་འཚོར་ཞབས་འདེགས་ཞུ་བ་དང་
འཕེལ་རྒྱས་ལ་སྐུལ་འདེད་གཏོང་བ་བཅས་བྱས་ནས་ཁེ་
ལས་ཀྱི་སྤུས་ཚད་མཐོ་བའི་འཕེལ་རྒྱས་ལ་རྩ་འཛུགས་
ཀྱི་འགན་ལེན་བརྟན་པོ་མཁོ་འདོན་བྱ་ཆེད་ཡིན་ཞེས་
ངོ་སྤྲོད་བྱས་པ་རེད།

（ལྷག་པ་ཚེ་རིང་གིས་སྒྱུར་ཞུས་བྱས）

ལྷ་ས་གྲོང་ཁྱེར་སེམས་དྲོད་འབར་རླངས་ཚ་ཤུགས་ཚད་ཡོད་འགན་འཁྲི་ཀུང་སིས།
སྤུས་ཚད་མཐོ་བའི་ཏང་འཛུགས་སྐྱོང་ལ་བརྟེན་ནས་འཕེལ་རྒྱས་ཀྱི་ནུས་ཤུཊ་གཅིག་ཏུ་བསྒྲིལ་བ།

（པར་ངོས་དང་པོར་མཐུད）གཞས་པ་སུན་ནན་གྱིས་
ང་རང་ལྷ་སར་འཁྲབ་སྟོན་བྱེད་པར་ཡོང་ཐེངས་དང་
པོ་མིན་ཞིང་། འདི་གར་ཡོང་ཐེངས་རེར་ལྷ་སའི་
གྲོགས་པོ་ཚོའི་སྤྲོ་སེམས་ཚོར་ཐུབ་པར་མ་ཟད། ང་ལ་
ཡང་སེམས་འགུལ་ཆེན་པོ་ཐེབས་བྱུང་། ད་ཐེངས་སླར་
ཡང་འཁྲབ་སྟོན་བྱེད་པར་ཡོང་རྒྱུ་བྱུང་བར་ཧ་ཅང་
དགའ་པོ་བྱུང་། བོད་ཀྱི་གྲོགས་པོ་ཚོའི་འཚོ་བ་སྔར་
བས་བདེ་སྐྱིད་ལྡན་པ་ཡོང་བའི་རེ་བ་ཡོད་ཅེས་བཤད།

ས་གནས་ས་ཐོག་གི་ལྟད་མོ་བར་འཁྲབ་སྟོན་ལ་
ལྟ་བའི་ཉམས་ལེན་ཡག་པོ་ཞིག་ཡོང་བའི་འགན་ལེན་
བྱ་ཆེད། གཙོ་གཉེར་ཕྱོགས་ཀྱིས་ཕྱིར་སྐྱོད་འཆར་
འགོད་དང་། བདེ་འཇགས་ཞིབ་བཤེར། ཤེས་
དཔལ་ལྡན་པའི་ངང་འཁྲབ་སྟོན་ལ་ལྟ་བ་སོགས་ཀྱི་
ཐད་གྲ་སྒྲིག་གང་ལེགས་བྱས་ཡོད་པ་རེད། ལྟད་མོ་བ་
བསྟན་ལགས་ཀྱིས་ངས་ལྷ་སའི་ཡོངས་བསྒྲགས་ཀྱི་སྐད་
འཕྲིན་སྤྱི་སྟེགས་བརྒྱུད་གླུ་གཞས་འདུ་ཚོགས་ཡོད་པ་
ཤེས་རྟོགས་བྱུང་། ངས་ཧའེ་ལའེ་ཨ་མུ་ཡི་འཁྲབ་སྟོན་

ལ་རེ་སྒུག་ཆེན་པོ་བྱེད་ཀྱི་ཡོད་པས་གྲོགས་པོ་དང་
མཉམ་དུ་ཡོང་བ་ཡིན་ཞེས་བཤད།

ད་ཐེངས་ཀྱི་གླུ་གཞས་འདུ་ཚོགས་ཀྱི་དམིགས་
ཡུལ་ནི་རོལ་དབྱངས་ཀྱི་ཐུན་མོང་མ་ཡིན་པའི་སྒྱུ་རྩལ་
རྣམ་པ་བརྒྱུད་ལྷ་སའི་གཏིང་ཟབ་པའི་རིག་གནས་ཀྱི་
ནང་དོན་དང་ཐུན་མོང་མ་ཡིན་པའི་ཡིད་དབང་འཕྲོག་
ཤུགས་མངོན་པ་དང་། ལྷ་ས་གྲོང་ཁྱེར་གྱི་གཟུགས་
བརྙན་དང་རིག་གནས་ཀྱི་འཇམ་ཤུགས་སྔར་བས་ཆེ་རུ་
བཏང་ནས་ཡུལ་སྐོར་བ་དེ་བས་མང་བ་ལྷ་སའི་ཐུན་
མོང་མ་ཡིན་པའི་ཡུལ་སྲོལ་གོམས་གཤིས་ཐད་ཉམས་
ལེན་བྱེད་པར་ཡོང་རྒྱུའི་ཡིད་དབང་འགུག་རྒྱུ་དེ་
རེད། སླད་ཕྱིན་ལྷ་སས་སྒོ་དབྱེའི་ཁོང་ཡངས་ཀྱི་འདུ་
ཤེས་མུ་མཐུད་རྒྱུན་འཁྱོངས་དང་རིག་གནས་ཡུལ་སྐོར་
བྱེད་སྒོ་སྣ་ཚོགས་ཧུར་ཐག་སྤེལ་ནས་ལྷ་སའི་རིག་
གནས་ཡུལ་སྐོར་ཐོན་ལས་དར་རྒྱས་གོང་འཕེལ་ཡོང་
བར་སྐུལ་འདེད་བཏང་སྟེ་མི་དེ་བས་མང་བས་ལྷ་ས་
ཤེས་རྟོགས་དང་ལྷ་སར་དགའ་པོ་ཡོང་བར་བྱ་རྒྱུ་ཡིན་

པ་རེད།
ལྷ་ས་ས་གཙང་གྲངས་འཛིན་སྨྱན་སྦྱོར་བརྒྱུད་

སྤེལ་ཚད་ཡོད་ཀུང་སིའི་ཏུང་ཧྲི་ཀྲང་ཀྲུའུ་ཅུན་གྱིས་ལྷ་
སའི་ཐུན་མོང་མ་ཡིན་པའི་རང་བྱུང་ཡུལ་ལྗོངས་དང་
རིག་གནས་ཀྱི་ནང་དོན་ཟབ་མོ་གར་སྟེགས་ཀྱི་ཇུས་
འགོད་ནང་མཉམ་འདྲེས་བྱས་ནས་ལྟད་མོ་བས་རོལ་
དབྱངས་ཀྱི་སྟོན་མོ་ལོངས་སུ་སྤྱོད་རྒྱུ་དང་ཆབས་ཅིག་
གངས་ལྗོངས་ས་མཐོའི་ཡིད་དབང་འཕྲོག་ཤུགས་ཚོར་
ཐུབ་པར་བྱ་རྒྱུ་ཡིན། སྒྱུ་རྩལ་བ་འདེམས་པའི་ཐད་ང་
ཚོས་སྒྱུ་རྩལ་པའི་སྣ་མང་རང་བཞིན་དང་མཚོན་བྱེད་
རང་བཞིན་ལ་སྣང་ཆེན་བྱེད་ཀྱི་ཡོད། གླུ་གཞས་འདུ་
ཚོགས་ཧྲིལ་པོར་མི་རིགས་ཀྱི་ཁྱད་ཆོས་ཟབ་མོ་ལྡན་
ཡོད་པས། ཁོང་ཚོའི་འཁྲབ་སྟོན་བརྒྱུད་རོལ་
དབྱངས་ཀྱི་ཚད་མེད་ནུས་པ་མངོན་པ་དང་དུས་
མཚུངས་རིག་གནས་སྤེལ་རེས་དང་མཉམ་འདྲེས་ལ་
སྐུལ་འདེད་གཏོང་རྒྱུའི་རེ་བ་བྱེད་ཀྱི་ཡོད་ཅེས་བཤད་
པ་རེད། （སྟོབས་རྒྱལ་གྱིས་སྒྱུར་ཞུས་བྱས）

གངས་ལྗོངས་ཀྱི་གནའ་གྲོང་། གནས་མཆོག་ལྷ་སའི་2024ལོའི་གྲགས་ཅན་གཞས་པའི་གླུ་གཞས་འདུ་ཚོགས་ལྷ་སར་འགོ་ཚུགས་པ།

（པར་ངོས་དང་པོར་མཐུད）ནུས་ཤུགས་ཡོད་རྒུས
“གྲངས་འཛིན་དཔལ་འབྱོར་ཁུལ”རྒྱ་ཆེར་བཏང་
ཡོད། ཧྭ་ཝུའེ་ལག་རྩལ་ཚད་ཡོད་ཀུང་སི་ནི་གོ་ལ་
ཧྲིལ་པོའི་སྔོན་ཐོན་གྱི་ཆ་འཕྲིན་དང་འཕྲིན་གཏོང་
རྨང་གཞིའི་སྒྲིག་བཀོད། རིག་ནུས་མཐའ་སྣེའི་
མཁོ་འདོན་ཚོང་པ་ཞིག་ཡིན་པས། ལག་རྩལ་
དང་། སྒྲིག་ཆས། ཤེས་ལྡན་པ་སོགས་ཐད་ཀྱི་
ལེགས་ཆ་འདོན་སྤེལ་གང་ལེགས་བྱས་ཏེ། ད་ཡོད་
ཀྱི་མཉམ་ལས་སྲ་བརྟན་དང་མཐོ་རུ་གཏོང་བའི་
རྨང་གཞིའི་ཐོག་ལྷ་ས་དང་ལག་གདང་སྦྲེལ་ནས་
རིག་ལྡན་གྲོང་ཁྱེར་དང་རིག་ལྡན་རིག་གནས་ཡུལ་
སྐོར་སོགས་ཁྱབ་ཁོངས་མང་པོར་གཏིང་ཟབ་པའི་
མཉམ་ལས་དང་ཆུ་ཚད་མཐོ་བའི་སྤེལ་རེས་བྱ་རྒྱུ་
དང་། ལྷ་སར་ཐོན་སྐྱེད་ནུས་ཤུགས་གསར་པ་སྐྱེད་
སྲིང་དང་འཕེལ་རྒྱས་གཏོང་ཆེད་ཕན་ནུས་འདོན་ཆེ་
རུ་གཏོང་རྒྱུའི་རེ་བ་ཡོད་ཅེས་གསུངས་པ་རེད།

ཝུའུ་ཀང་གིས་ལྷ་ས་གྲོང་ཨུད་དང་གྲོང་ཁྱེར་
སྲིད་གཞུང་གིས་ཧྭ་ཝུའེ་ལག་རྩལ་ཚད་ཡོད་ཀུང་སི་
ལྷ་སར་འཕེལ་རྒྱས་གཏོང་བར་རྒྱབ་སྐྱོར་ཤུགས་
ཆེན་གནང་བར་ཐུགས་རྗེ་ཆེ་ཞུས་པ་དང་འབྲེལ་

མིག་སྔའི་མཉམ་ལས་གནས་ཚུལ་དང་ཕྱིས་འབྱུང་
གི་མཉམ་ལས་ཀྱི་ཇུས་འགོད་ངོ་སྤྲོད་མདོར་བསྡུས་
གནང་བ་རེད། ཁོང་གིས་ལྷ་སའི་གྲངས་གཞི་
ཅན་དང་ཆ་འཕྲིན་ཅན་འཛུགས་སྐྲུན་གྱི་མདུན་
ལམ་རྒྱ་ཆེ་བ་དང་མི་མངོན་པའི་སྟོབས་ཤུགས་ཧ་
ཅང་ཆེན་པོ་ཡོད། ཧྭ་ཝུའེ་ཡིས་རང་ངོས་ཀྱི་
ལེགས་ཆ་སྔར་བས་འདོན་སྤེལ་བྱས་ཏེ། ལྷ་སའི་
མཐོ་གསར་གྲངས་འཛིན་ཐོན་ལས་འཕེལ་རྒྱས་ཀྱི་
ཁྱོན་ཡོངས་ནང་ཧུར་ཐག་ཞུགས་ནས་མིས་བཟོས་
རིག་ནུས་རྩིས་ཤུགས་དང་། རིག་ལྡན་ཉེར་སྤྱོད་
མ་ལག ཆེད་ལས་ཤེས་ལྡན་པ་གསོ་སྐྱོང་སོགས་
ཐད་མཉམ་ལས་ཀྱི་མི་མངོན་པའི་སྟོབས་ཤུགས་
སྔོག་འདོན་དང་མཉམ་ལས་བྱེད་སྟངས་སྔར་ལས་
མང་བ་འཚོལ་ཞིབ་བྱས་ནས། གྲངས་འཛིན་ལྷ་
སའི་འཛུགས་སྐྲུན་ལ་ཕན་འབྲས་གསར་པ་ཟམ་མི་
ཆད་པར་ཐོབ་རྒྱུར་རོགས་རམ་བྱ་རྒྱུ་དང་། ལྷ་
སའི་དཔལ་འབྱོར་དང་སྤྱི་ཚོགས་འཕེལ་རྒྱས་ལ་
གསོན་ཤུགས་གསར་པ་དེ་བས་མང་བ་བསྣན་རྒྱུ་
ཡིན་ཞེས་གསུངས་པ་རེད།

（བྱམས་པ་ཚེ་རིང་གིས་སྒྱུར་ཞུས་བྱས）

ཤའོ་ཡིའུ་ཚའེ་ཡིས་ཧྭ་ཝུའེ་ལག་རྩལ་ཚད་ཡོད་ཀུང་སིའི་སྤྱི་འདོམས་
པ་གཞོན་པ་ཝུའུ་ཀང་དང་བཅས་པར་བཞུགས་མོལ་གནང་བ།

（པར་ངོས་དང་པོར་མཐུད）ཁོང་གིས་ཞེ་ཁྲེང་
ཚོགས་པས་ལས་རིགས་ཀྱི་ལེགས་ཆ་དང་ཆེད་ལས་ཀྱི་
ལེགས་ཆ་འདོན་སྤེལ་གང་ལེགས་བྱས་ཏེ་ལྷ་སའི་རིག་
གནས་ཡུལ་སྐོར་ཐོན་ལས་འཕེལ་རྒྱས་ཀྱི་ཁ་ཚ་དགོས་
གཏུགས་ཀྱི་དགོས་མཁོ་དང་གནད་ལ་འཁེལ་བའི་སྒོ་
ནས་སྦྲེལ་མཐུད་བྱེད་པ་དང་། ཞག་སྡོད་ལས་
རིགས་ཀྱི་སྤུས་ཚད་མཐོ་རུ་གཏོང་རྒྱུ་དང་རིག་ལྡན་
ཡུལ་སྐོར་འཛུགས་སྐྲུན་སོགས་ཁྱབ་ཁོངས་ཀྱི་དངོས་
སྒྲུབ་མཉམ་ལས་རྒྱ་ཆེར་ཧུར་ཐག་བཏང་ནས་སྤུས་
ལེགས་ཡུལ་སྐོར་ཐོན་རྫས་དེ་བས་མང་བ་གཏོད་པ་
དང་། རྒྱལ་ཁབ་ཕྱི་ནང་གི་ཡུལ་སྐོར་བ་དེ་བས་
མང་བ་ལྷ་སར་ཡོང་རྒྱུའི་ཡིད་དབང་བཀུག་ནས་ལྷ་
སའི་རིག་གནས་ཡུལ་སྐོར་གྱི་ཐོན་ལས་སྤུས་ཚད་མཐོ་
བའི་འཕེལ་རྒྱས་ལ་སྐུལ་འདེད་གཏོང་ཆེད་བློ་གྲོས་དེ་
བས་མང་བ་འབུལ་དགོས། རིམ་པ་ཁག་དང་
འབྲེལ་ཡོད་སྡེ་ཚན་ཁག་གིས་ལྷག་བསམ་དག་པོས་
འབྲེལ་མཐུད་དང་ཞབས་ཞུའི་འགན་ལེན་ལས་དོན་
ཡག་པོ་བསྒྲུབས་ཏེ་འདོད་མོས་མཉམ་ལས་རྣམ་
གྲངས་དང་སྔ་ཙམ་གན་རྒྱ་འཇོག་པ་དང་། སྔ་
ཙམ་དོན་འཁྱོལ་བྱེད་པ། སྔ་ཙམ་ཕན་འབྲས་ཐོན་

པ་བཅས་ལ་ནུས་ཤུགས་ཡོད་རྒུས་སྐུལ་འདེད་བཏང་
ནས་ཐུན་མོང་ཐོག་སྲིད་གཞུང་དང་ཁེ་ལས་མཉམ་
ལས་ཀྱི་དཔེ་མཚོན་གཏོད་དགོས་པའི་ཐུགས་རེ་
གནང་བ་རེད།

ཝང་ཝེ་ཡིས་ལྷ་སའི་རིག་གནས་ཡུལ་སྐོར་
ཐོན་ལས་འཕེལ་རྒྱས་ཀྱི་མདུན་ལམ་རྒྱ་ཆེ་བ་དང་མི་
མངོན་པའི་སྟོབས་ཤུགས་ཧ་ཅང་ཆེན་པོ་ཡོད། ཞེ་
ཁྲེང་ཚོགས་པས་རང་ངོས་ཀྱི་ལེགས་ཆ་འདོན་སྤེལ་
གང་ལེགས་བྱས་ནས་ལྷ་སའི་སྣ་མང་ཕུན་སུམ་ཚོགས་
པའི་རིག་གནས་ཡུལ་སྐོར་ཐོན་ཁུངས་སྔོག་འདོན་
གཏིང་ཟབ་བྱེད་པ་དང་། རིག་གནས་ཡུལ་སྐོར་
ཐོན་ལས་འཕེལ་རྒྱས་དང་ཆེད་ལས་ཤེས་ལྡན་མི་སྣ་
གསོ་སྐྱོང་སོགས་ཐད་མཉམ་ལས་བྱེད་ཤུགས་སྔར་
བས་ཆེ་རུ་གཏོང་བ། མཉམ་ལས་ཀྱི་བར་མཐོངས་
རྒྱ་སྐྱེད་ཧུར་ཐག་གཏོང་བ། རིག་གནས་ཡུལ་སྐོར་
དང་འཛད་སྤྱོད་ཀྱི་རྣམ་པ་གསར་གཏོད་བཅས་བྱས་
ཏེ་ལྷ་ས་དང་ལག་གདང་སྦྲེལ་ནས་ཡུལ་སྐོར་གྱི་ཁྲོམ་
ར་གསར་པ་གཏོད་རྒྱུ་དང་འཕེལ་རྒྱས་ཀྱི་རྣམ་པ་
གསར་པ་གཏོད་རྒྱུ་ཡིན་ཞེས་གསུངས་པ་རེད།

（སྟོབས་རྒྱལ་གྱིས་སྒྱུར་ཞུས་བྱས）

ཤའོ་ཡིའུ་ཚའེ་ཡིས་ཞེ་ཁྲེང་ཚོགས་པའི་མཐོ་རིམ་སྤྱི་འདོམས་པ་
གཞོན་པ་ཝང་ཝེ་དང་བཅས་པར་བཞུགས་མོལ་གནང་བ།

（པར་ངོས་དང་པོར་མཐུད）ཀུའེ་ཀྲོའུ་ནས་ཡོང་བའི་
ཡུལ་སྐོར་བ་ཧུའུ་ལགས་ཀྱིས་ང་རང་མེ་འཁོར་ལ་
བསྡད་ནས་ཆུ་ཚོད་33གྱི་ཡུལ་སྐོར་བྱས་རྗེས་བོད་དུ་
སླེབས་པ་ཡིན། དེ་གར་ཞོ་སྟོན་གྱི་རྣམ་པ་དངོས་སུ་
མྱོང་རོལ་ཐུབ་པ་ནི་ཧ་ཅང་སྟབས་ལེགས་པ་ཞིག་
ཡིན། ད་ཐེངས་ཀྱི་ཉམས་མྱོང་ལས་བོད་ལ་ངོས་
འཛིན་དེ་བས་གསལ་པོ་བྱུང་ཞེས་བཤད།

ཛ་དྲག་ཆེ་བའི་འགྲན་བསྡུར་ཁྲོད། བདམས་
ཐོན་པ་ཚོའི་ཕུལ་དུ་བྱུང་བའི་རྣམ་འགྱུར་ལས།
འགྲན་ར་འདི་ཉིད་དེ་མ་ཐག་ཏུ་འཁྲུག་ཆ་དོད་དུ་ཕྱིན་
ཡོད། ལྷ་ས་ནས་ཡིན་པའི་དགེ་ལེགས་དབང་རྒྱལ་

གྱིས་མྱུར་ཚད་ལ་ཚད་བཀག་མེད་པའི་སྨི་2000གི་རྟ་
རྒྱུག་འགྲན་བསྡུར་ཁྲོད་ཨང་དང་པོ་བླངས་པ་རེད།
དགེ་ལེགས་དབང་རྒྱལ་གྱིས་བཅར་འདྲི་དང་ལེན་བྱེད་
སྐབས། དེ་རིང་སྨི་2000ཡི་འགྲན་བསྡུར་ནང་
ཞུགས་ནས་ཨང་དང་པོ་ཐོབ་པར་སེམས་འགུལ་ཧ་ཅང་
ཆེན་པོ་ཐེབས་བྱུང་། དང་ཐོག་ཨང་རིམ་བཞི་པར་
ལུས་བྱུང་། སྐོར་བ་མཐའ་མའི་རྒྱག་སྐབས་ནུས་
ཤུགས་གང་ཡོད་ཀྱིས་རྒྱུགས་པས་མཐར་ཨང་དང་པོ་
ལེན་ཐུབ་བྱུང་ཞེས་བཤད།

འགྲན་རྩོད་དྲག་པོ་བྱས་པ་བརྒྱུད། མཐའ་
མཇུག་གི་འབྲས་བུ་ཁྱབ་བསྒྲཊ་བྱས་པ་སྟེ། མྱུར་ཚད་ལ་

ཚད་བཀག་མེད་པའི་སྨི་2000གི་འགྲན་བསྡུར་གྱི་ནང་
ཨང་དང་པོ་ནི་དགེ་ལེགས་དབང་རྒྱལ་ཡིན་པ་དང་། ས་
གནས་དེ་གའི་ཚོགས་ཆུང་གི་སྨི་5000གི་རྟ་རྒྱུག་རྣམ་
གྲངས་ཀྱི་ཨང་དང་པོ་དེ་ལྷུན་གྲུབ་རྫོང་གི་བསྟན་འཛིན་
སྐལ་བཟང་ལ་ཐོབ་པ་དང་། རྟ་ཐོག་ནས་ཁ་བཏཊ་སྒྲུག་
པའི་རྣམ་གྲངས་ཀྱི་ཨང་དང་པོ་དེ་ནག་ཆུ་གྲོང་ཁྱེར་གྱི་
བསྟན་འཛིན་རྣམ་སྲས་ཀྱིས་བླངས་པ་རེད།

ད་ཐེངས་ཀྱི་ཞོ་སྟོན་གྱི་རྟ་རྒྱུག་འགྲན་བསྡུར་
ནང་ཡུལ་སྐོར་བ་དེ་བས་མང་བ་དེའི་ནང་ཞུགས་རྒྱུའི་
ཡིད་དབང་བཀུག་པས་བཀྲག་མདངས་འཚེར་ས་ཞིག་
ཏུ་གྱུར་ཡོད། （ལྷག་པ་ཚེ་རིང་གིས་སྒྱུར་ཞུས་བྱས）

ཐེར་འདོན་སྟེགས་བུ།
ཤེས་དཔལ་འཛུགས་སྐྱོང་།


